
АУДИТОРЛЫҚ ҚОРЫТЫНДЫ
        
        I. Кіріспе
1.1. Аудиторлық іс-шараның атауы: «Шымкент қаласының әлеуметтік маңызы бар қатынастар бойынша тасымалдаушыларға бөлінген субсидиялардың тиімді жұмсалуына мемлекеттік аудит жүргізу» тиімділік аудиті, сыртқы мемлекеттік аудит.  
1.2. Мемлекеттік аудиттің мақсаты: Шымкент қаласының әлеуметтік маңызы бар қатынастар бойынша тасымалдаушыларға бөлінген субсидиялардың тиімді жұмсалуына мемлекеттік аудит жүргізу.
1.3. Мемлекеттік аудит объектісі: «Шымкент қаласының жолаушылар көлігі және автомобиль жолдары басқармасы» мемлекеттік мекемесі.
1.4. Мемлекеттік аудитпен қамтылған кезең: 2020 жылдың 01 қаңтарынан 2020 жылдың  31 желтоқсан аралығы.
II. Негізгі (талдамалық) бөлік:
2.1. Аудиттелетін саланың жай-күйін қысқаша  талдау.   
        Шымкент қаласы Қазақстанның жақсы дамыған инфрақұрылымы бар өнер кәсіптік және экономикалық орталықтардың бірі. Коммуналдық қызметтер, қалалық және қала аралық жолаушылар көлігінің желісі дамыған.
      Қазақстан Республикасының Стратегиялық жоспарлау және реформалар агенттігі Ұлттық статистика бюросының Шымкент қаласы бойынша департаментінің Шымкент қаласының әлеуметтік-экономикалық дамудың қорытындылары келесідей:
     2019 жылғы қаңтар‐желтоқсанда «Көлік» (көлік және қоймалау) саласы бойынша нақты көлем индексі 104,9%  құраған. 2019 жылғы қаңтар-желтоқсанда жүк айналымының көлемі өткен жылғы тиісті кезеңмен салыстырғанда 7394,8 млн. тасымалдау/км құрап, 10,7% өскен (коммерциялық жүк тасымалдаумен айналысатын жеке кәсіпкерлердің жүк айналымы көлемінің бағалауын қоса есептелгенде). Жолаушылар айналымының көлемі 19238,5 млн. жол/км құрап, 0,5%-ке өскен.
2020 жылғы қаңтар-желтоқсанда «Көлік» (көлік және қоймалау) саласы бойынша нақты көлем индексі 96,5% құраған. 2020 жылғы қаңтар-желтоқсанда жүк айналымының көлемі өткен жылғы тиісті кезеңмен салыстырғанда 7370,5 млн. тасымалдау/км, немесе 99,7% құраған (коммерциялық жүк тасымалдаумен айналысатын жеке кәсіпкерлердің жүк айналымы көлемінің бағалауын қоса есептелгенде). Жолаушылар айналымының көлемі 6790,5 млн. жол/км құрап, 2019 жылғы қаңтар-желтоқсан деңгейіне 35,3% құраған.
2019 жылғы қаңтар-желтоқсанда көліктің барлық түрлеріндегі жолаушылар айналымы 19238,5 құраған,  такси көлігінде бұл айналым - 59,2% құраған; автобус көлігінде - 102,7%; әуе көлігінде - 103,6%. 2020 жылғы қаңтар-желтоқсанда көліктің барлық түрлеріндегі жолаушылар айналымы өткен жылғы тиісті кезеңге, пайызбен - 35,3%; такси көлігінде - 35,6%,  автобус көлігінде - 32,6%; әуе көлігінде - 42,6% құраған. 2020 жылды 2019 жылмен салыстырғанда жолаушылар айналымы 12 448,0 млн. жол/км, ал жалпы тасымалданған жолаушылар саны 1 172 135, мың адамға азайған, оған әсерін тигізген пандемия мен карантин кезеңінде көліктің барлық түрлерінің жүруіне шектеу қойылуына байланысты орын алған.
2020 жылы Шымкент қаласында 28 әлеуметтік мәні бар маршруттарда  3 көлік компания   қызмет атқарған:
«Ман Оңтүстік» ЖШС - №55, №149 автобус маршруттары;
«Т-Bus» ЖШС - №№ 141, 142, 143, 144, 146, 147, 148, 150 автобус маршруттары;
«Shymkent Bus» ЖШС - №№10, 16, 21, 23, 45, 96, 108, 113, 138, 139, 152, 153, 158, 171, 180, 182, 191 автобус маршруттары.
2020 жылы 28 әлеуметтік мәні бар маршруттарды субсидиялауға бюджеттен 5 675 230,0 мың теңге бөлініп, жылдың қорытындысы бойынша 100 пайыз игерілген. Субсидиялау есебінен жолаушылар ағыны төмен және қаланың шалғай шағынаудандарында Ақжар, Ақтас, Шапырашты, Абдулабад, Елтай, Азат, Қайнар бұлақ т.б. тұрақты жолаушыларды тасымалдау ұйымдастырылған. 2020 жылы әлеуметтік мәні бар маршруттарымен жалпы 14 385 310 жолаушы тасымалданып, 761  602, 675 мың теңгеге билеттер сатылған. Жоспар бойынша 308 796,2 айналымнан 253 349,1 айналым орындалған, орындалмаған айырмашылығы - 55 447,1 айналым.
2020 жылы болжамдалған адам айналымы 54 087 856,0 адам саны көрсеткіші бойынша нақты орындалғаны 14 385 310,0 адам саны, орындалмағаны -39 702 546 адам саны, себебі, қала бойынша карантиндік шаралар енгізіліп, қоғамдық көліктің жұмысы тоқтатылуына және маршруттардың жұмыс режимдерді қысқартылуына байланысты орын алған.
        2.2. Мемлекеттік аудиттің негізгі нәтижелері.
        Әлеуметтік маңызы бар қатынастар бойынша тасымалдаушыларға                  2020 жылы бөлінген субсидиялардың 4 964 562,6 мың теңге қаржы мемлекеттік аудитпен қамтылды (республикалық бюджеттен берілетін трансферттер есебiнен 3 150 000,0 мың теңге, жергілікті бюджет қаражаты есебінен 1 814 562,6 мың теңге).
[bookmark: _Hlk93683958]       Аудиторлық іс-шараның қорытындысы бойынша Басқармада Қазақстан Республикасының заңнама талаптарын сақтамау салдарынан жалпы сомасы                 3 629 078,7 мың теңге көлемінде тиімсіз жоспарлауға жол берілген (республикалық бюджеттен берілетін трансферттер есебiнен 2 512 816,4 мың теңге, жергілікті бюджет қаражаты есебінен 1 116 262,3 мың теңге);    
     Сонымен  қатар, рәсімдік сипаттағы бұзушылықтардың саны 11 бірлікті құрады. 
Мемлекеттік аудит нәтижесі көрсеткендей, бұзушылықтар мен кемшіліктерге ықпал еткен негізгі себептер бюджет заңнамасы мен өзге де заңнама талаптарының сақталмауы салдарынан орын алған. 
           Бюджет қаражатын тиімсіз жоспарлануы:

Басқарма тарапынан республикалық бюджет есебінен бөлінген               2 254 197,0 мың теңге ағымдағы нысаналы трансферттердің жыл соңына дейін игеру мүмкіндігі бола тұра, қысқартуға ұсыныс жасап, осы қаржыны жергілікті бюджеттен қайта қарауға ұсыныс беріп, қысқартқан, яғни бұл қаржылар тиімсіз жоспарланған.
       Бұл ретте, осы қаржы көлемін республикадан бөлінген трансферттер есебінен жыл соңына дейін игеріп, жергілікті бюджеттен қайта бөлінген 2 254 197,0 мың теңге қаржыны Шымкент қаласының басқада басымды әлеуметтік жобаларына бағытталуы тиіс болатын.
      Сондай-ақ, Басқарма тарапынан 2020 жылдың қыркүйек айында                                 2 254 197,0 мың теңге қосымша субсидияларға бюджеттік өтінім өткізіп, осы сомаға жылдық жоспары ұлғайтылған болса, 2020 жылдың 20 қараша айында игеруге мүмкіндігі жоқ 686 491,0 мың теңге қаржыны қысқартқан, яғни бұл қаржылар тиімсіз жоспарланған.
[bookmark: _Hlk93684233]       Сонымен қатар, 688 390,7 мың теңге қаржы тиімсіз жоспарланған, атап айтқанда Қазақстан Республикасының 2008 жылғы 4 желтоқсандағы №95-IV «Қазақстан Республикасының Бюджет кодексі» кодексінің 67-бабы 1-тармағының («Бюджеттік өтінім шығыстар көлемін негіздеу үшін кезекті жоспарлы кезеңге бюджеттік бағдарламалардың әкімшісі жасайтын құжаттардың жиынтығы болып табылады.») және Қазақстан Республикасы Қаржы министрiнiң 2014 жылғы 24 қарашадағы №511 бұйрығымен бекітілген "Бюджеттік өтінімді жасау және ұсыну қағидаларының» 2-тармағының («Бюджеттiк өтiнiмдi жасаудың негiзгi мақсаты бюджеттiк бағдарламаларды орындаудың қажеттi ресурстары мен нәтижелерi туралы сандық және қаржылық ақпарат негiзiнде республикалық және жергiлiктi бюджеттердiң жобаларын әзiрлеген кезде шығыстар көлемiн негiздеу болып табылады.») талаптары сақталмаған.
                
 Рәсімдерді орындау тәртібі бойынша бұзушылықтар:
[bookmark: _Hlk89881181]1) 2020 жылдың сәуір айында Шымкент қаласының экономика және бюджетті жоспарлау басқармасына 5 404 197,0 мың теңгені ұлғайту туралы ұсынылған бюджеттік өтінімінде есептеулердің негіздемелері осы ұлғайтылған сомаға қамтамасыз етілмеген. Бұл ретте, Қазақстан Республикасының 2008 жылғы 4 желтоқсандағы №95-IV «Қазақстан Республикасының Бюджет кодексі» кодексінің 67-бабының 12, 12-1-тармақтары, Қазақстан Республикасы Қаржы министрiнiң 2014 жылғы 24 қарашадағы № 511 бұйрығымен бекітілген "Бюджеттік өтінімді жасау және ұсыну қағидаларын бекіту туралы" Қағидаларының 4 және 6 тармақтарының талаптары сақталмаған;
2) 2020 жылдың мамыр айында қала бюджетінің нақтылануы                                                                                                             жүргізілмей, 348 009 бюджеттік бағдарламаның 015 кіші бағдарламасынан наурыз айында тасымалдаушыларға төленген 360 000,0 мың теңге, сәуір айында төленген 348 831,3 мың теңге және мамыр айында төленген               171 168,7 мың теңге, яғни жалпы 880 000,0 мың теңгеге қысқартылып, кассалық ауысыммен 011 кіші бағдарламасына ауыстырылған, бұл ретте Басқарма тарапынан Қазақстан Республикасы Қаржы министрінің                         2014 жылғы 04 желтоқсандағы №540 бұйрығымен бекітілген «Бюджеттің атқарылуы және оған кассалық қызмет көрсету ережесін бекіту туралы» Ереженің 65 тармағының 6 абзацының талаптары сақталмаған;
3) Ұйымдастырушы (Басқарма) тарапынан Тасымалдаушылар бойынша ай сайынғы есепті кезеңге қызметтер көрсету сапасын бағалау есебі әзірленбеген, бұл ретте түзілген шарттардың 2.5 тармағының                                      2) тармақшасының талаптары орындалмаған;
[bookmark: _Hlk89955142]4) Үш тасымалдаушымен түзілген келісім шартта қызмет көрсету сапасын анықтау туралы есептің 11 критерийлері айқындалған, яғни Ұйымдастырушы (Басқарма) кестемен бекітілген критерийлерге сәйкес Тасымалдаушылардың қызмет көрсету сапасын анықтап, есеп жүргізуі қажет болатын, алайда Ұйымдастырушы (Басқарма) тарапынан қызмет көрсету сапасын бақылау мен мониторинглеу жұмыстары жүргізілмей, ай сайын субсидияларды аударған, бұл ретте келісім шарттардың 3.2., 3.4, 3.5, 3.6 және 3.7 тармақтарының талаптары сақталмаған;
5) Карантиндік шектеулер кезеңінде,2020 жылдың қараша және желтоқсан айларында Басқарма тарапынан есептік тарифті анықтамай, субсидияларды бастапқы анықтаған тарифпен үш тасымалдаушыларға төленген, яғни Қазақстан Республикасы Инвестициялар және даму министрінің м.а. 2015 жылғы 25 тамыздағы №883 бұйрығымен бекітілген «Әлеуметтік маңызы бар жолаушылар тасымалдарын жүзеге асырумен байланысты тасымалдаушылардың шығындарын бюджет қаражаты есебінен субсидиялау қағидаларын бекіту туралы» Қағидаларының 9 тармағының талаптары сақталмаған;      
6) Басқарма тарапынан үш тасымалдаушымен 2020 жылдың                              17 наурызында түзілген келісім шарттар Қазақстан Республикасы Инвестициялар және даму министрінің м.а. 2015 жылғы 25 тамыздағы                        №883 бұйрығымен бекітілген «Әлеуметтік маңызы бар жолаушылар тасымалдарын жүзеге асырумен байланысты тасымалдаушылардың шығындарын бюджет қаражаты есебінен субсидиялау қағидаларын бекіту туралы» Қағидаларының 14 тармағының талаптарына сәйкес жасалмаған. Атап айтқанда, жылдарға бөлінген үш жылға болжамдалған жолаушыларды тасымалдау саны тек үш жылдың жалпы сомасы ретінде көрсетілген болса,  белгіленген тариф (тарифтердің торы), маршрут бойынша Әдістемеге сәйкес анықталған тариф және  ұсынылған растаушы құжаттар сәйкес келмегенде заңсыз түскен субсидияны қайтару туралы міндеттеме келісім шарттарға кіргізілмеген;
7) Шарт түзілгенге дейін тасымалдаушы диспетчерлік алып жүруді жүзеге асыру және жолаушылар көлігінің жұмысын басқару бойынша қызметтерді көрсету туралы шартты «Т-BUS» ЖШС-гі «KazITServise»ЖШС-мен 2020 жылдың 01 сәурінде, «SHYMKENT BUS»ЖШС-гі «KazITServise»ЖШС-мен 2020 жылдың 29 мамырында, «MAN-Оңтүстік» ЖШС-гі «KazITServise» ЖШС-мен 2020 жылдың 01 сәуірінде жасаған. Бұл ретте 2020 жылғы 17 наурызда №370, 2020 жылғы 17 наурызда                                 №371, 2020 жылғы 17 наурызда №372, 2020 жылғы 17 наурызда                   №373  түзілген шартардың  1.2 тармағының «Тасымалдаушы диспетчерлік сүйемелдеуді жүзеге асыру және жолаушылар көлігінің жұмысын басқару жөніндегі қызметтерді көрсету туралы шарт жасасты, әрі қарай диспетчерлік функцияларды жүзеге асыратын оператормен, содан кейін диспетчерлік оператормен диспетчерлік қолдау көрсету шарты жасалды» делінген талабы сақталмаған;
8) Қазақстан Республикасы Инвестициялар және даму министрінің м. а. 2015 жылғы 25 тамыздағы № 883 бұйрығымен бекітілген әлеуметтік маңызы бар жолаушылар тасымалын жүзеге асыруға байланысты тасымалдаушылардың шығындарын бюджет қаражаты есебінен субсидиялау қағидаларына сәйкес тасымалдаушы мен Басқарма арасында әлеуметтік маңызы бар автомобиль қатынастарын субсидиялау туралы 2020 жылға үш тасымдалдаушымен шарт жасалынған. Әлеуметтік маңызы бар автомобиль қатынастарын субсидиялау шарты Қазақстан Республикасының 2003 жылғы 04 шілдедегі №476 «Автомобиль көлігі туралы» Заңының және Қазақстан Республикасы Инвестициялар және даму министрінің м.а. 2015 жылғы                    25 тамыздағы №883 бұйрығымен бекітілген «Әлеуметтік маңызы бар жолаушылар тасымалдарын жүзеге асырумен байланысты тасымалдаушылардың шығындарын бюджет қаражаты есебінен субсидиялау қағидаларын бекіту туралы» Қағидаларына сәйкес әзірленбеген. Бұл ретте, Басқарма Қазақстан Республикасының 2003 жылғы  4 шілдедегі "Автомобиль көлігі туралы" Заңының 13-бабының 23-4) тармақшасы «Жолаушылар мен багажды автомобильмен тұрақты тасымалдау ұйымдастырудың үлгілі шартын бекітеді» және Қазақстан Республикасы Инвестициялар және даму министрінің м.а. 2015 жылғы 26 наурыздағы № 348 бұйрығымен бекітілген «Жолаушылар мен багажды автомобиль мен тұрақты тасымалдауды ұйымдастырудың үлгі шартын бекіту туралы» қағиданың талаптары сақтамаған;
9) Басқарманың 2020 жылғы 13 наурыздағы №26 бұйрығының                           4-қосымшасына сәйкес бастапқы берілген 4 361 721,0 мың теңге қаржы  бойынша бюджеттік бағдарламаның 015 кіші бағдарламасының түпкілікті нәтижесінде «Әлеуметтік маңызы бар 28 маршрутты субсидиялау», ал тікелей нәтижесінде «Әлеуметтік маңызы бар бағыттарға қызмет көрсету» деп 28 бағыттың саны жоспарланып, тікелей және түпкі нәтиже көрсеткіштерінің қайталануына жол берілген, яғни Қазақстан Республикасы Ұлттық экономика министрінің 2014 жылғы 30 желтоқсандағы                             №195 бұйрығымен бекітілген «Бюджеттік бағдарламаларды (кіші бағдарламаларды) әзірлеу және бекіту (қайта бекіту) қағидаларын және олардың мазмұнына қойылатын талаптарды бекіту туралы» Қағидаларының 3-тарауының 15-тармағының 14) тармақшасының талаптары сақталмаған;
10) Қазақстан Республикасы Ұлттық экономика министрінің                          2014 жылғы 30 желтоқсандағы №195  бұйрығымен бекітілген «Бюджеттік бағдарламаларды (кіші бағдарламаларды) әзірлеу және бекіту (қайта бекіту) қағидаларын және олардың мазмұнына қойылатын талаптарды бекіту туралы» Қағидаларының 3-тарауының 15 тармағының 14) тармақшасында «Бір бюджеттік бағдарлама (кіші бағдарлама) шегінде өзара және бюджеттік бағдарламалар (кіші бағдарламалар) арасында тікелей және түпкілікті нәтижелердің өзара қайталануына жол берілмейді» делінген, бірақ Басқарма тарапынан 348 009 бюджеттік бағдарламаның шегінде 011 және 015 кіші бағдарламалардың арасында тікелей нәтижелер өзара қайталанып, бұзушылыққа жол берілген;
11) Басқарма тарапынан 2020 жылдың сәуір айындағы республикалық бюджеттен бөлінген 5 404 197,0 мың теңге нысаналы трансферттер бойынша және 2020 жылдың қыркүйек айында 2 254 197,0 мың теңге қысқартылған трансферттер бойынша әзірленген бюджеттік бағдарламалар тиісті жоғары тұрған бюджеттік бағдарлама әкімшісімен келісілмеген. Бұл өз кезегінде Қазақстан Республикасы Ұлттық экономика министрінің 2014 жылғы                       30 желтоқсандағы №195 бұйрығымен бекітілген «Бюджеттік бағдарламаларды (кіші бағдарламаларды) әзірлеу және бекіту (қайта бекіту) қағидаларын және олардың мазмұнына қойылатын талаптарды бекіту туралы» Қағидаларының 4-тарауының 23-тармағының 5 абзацтың талаптары орындалмағандығын көрсетеді.   
III. Қорытынды бөлімі.
3.1 Мемлекеттік аудит барысында қабылданған шаралар.
Мемлекеттік аудит барысында қабылданған шаралар жоқ.         
3.2. Мемлекеттік аудит нәтижелері бойынша тұжырымдар. 
Мемлекеттік аудиттің нәтижелері көрсеткендей аудит объектісімен Қазақстан Республикасының нормативтік құқықтық актілерінің талаптары сақталмауының салдарынан жүйелі бұзушылықтар орын алғаны анықталды. 
[bookmark: _Hlk93905425] Аудиторлық іс-шараның қорытындысы бойынша 3 629 078,7 мың теңге тиімсіз жоспарланған (республикалық бюджеттен берілетін трансферттер есебiнен 2 512 816,4 мың теңге, жергілікті бюджет қаражаты есебінен 1 116 262,3 мың теңге).    
     Атап айтқанда, бюджет субсидияларын тиімсіз жоспарлаған; бюджеттің нақтылануы жүргізілмей, кассалық ауысым жасалған; субдияларды аудару бойынша келісім шарттар тасымалдаушылардың шығындарын бюджет қаражаты есебінен субсидиялау қағидаларына және жолаушылар мен багажды автомобиль мен тұрақты тасымалдауды ұйымдастырудың үлгі шартына сәйкес әзірленбеген.
        Басқарма келісім шарттың талаптарын тиісті деңгейде орындамай, тасымалдаушылардың қызмет көрсету сапасына бағалау мен мониторинг жүргізбей, субсидияларды төлеген. Негізгі субсидиялар бойынша шарт түзілгенге дейін тасымалдаушылар диспетчерлік алып жүруді жүзеге асыру және жолаушылар көліктерінің жұмыстарын басқару бойынша қызметтерді көрсету туралы шартттар жасалмаған, нысаналы трансферттер есебінен іс-шараларды іске асыруға бағытталған бюджеттік бағдарлама жоғары тұрған бюджеттік бағдарлама әкімшісімен келісілмеген. 
         Сонымен қатар бюджеттік бағдарламаның тікелей және түпкі нәтижелері тиісті деңгейде жоспарланбаған, тікелей және түпкі нәтиже көрсеткіштерінің қайталануына жол беріліп, субсидиялардың нақты іске асыру нәтижелерінің толық, ашық, сапалы қалыптасуына кері әсерін тигізіп, нәтижеге қол жеткізу мүмкіндігін бағалауды қиындатады.
        Рәсімдік сипаттағы бұзушылықтардың саны 11 бірлікті құрады.        
        Мемлекеттік  аудиттің нәтижелері  мемлекеттік органның әлеуметтік маңызы бар жолаушылар тасымалдарын жүзеге асыру алдына қойылған міндеттер мен функцияларды әзірлеу, үйлестіру және іске асыру  процесінде  жауаптылықтын жеткіліксіз дәрежеде екендігін, сондай-ақ жүйелі кемшіліктердің бар екендігін, бюджет қаражатын жоспарлау және іске асыру барысында  Басқарма тарапынан  тиісті  мониторинг пен бақылаудың  жоқтығын көрсетеді. 
        Жалпы аудиторлық іс-шараның нәтижелерін қорытындылай және жоғарыда аталған кемшіліктер мен бұзушылықтарды ескере келе, мемлекеттік аудит объектісі бойынша бюджет қаржыларын жоспарлану тиімділігі төмен деңгейде екендігі жөнінде қорытынды жасауға болады.
       Бұл ретте әлеуметтік маңызы бар жолаушылар тасымалдарын жүзеге асыру шеңберінде бөлінген субсидиялардың іске асырылу барысына жауапкершілік пен бақылауды күшейту қажет.
        «Тиімділік» мемлекеттік аудит көрсеткіші
       Бюджеттік және де өзгеде заңнамалардың талаптарының сақталуына тиісті бақылау жүргізілмеген. Осының салдарынан бюджеттік бағдарлама бойынша жоспарланған және бөлінген бюджет қаражаты жіберілген кемшіліктердің салдарынан тиімсіз жоспарланып, қайта қысқартылған.  Аудитпен қамтылған кезеңде талдау нәтижесі жалпы белгіленген жылдық жоспардан 2 940 688,0 мың теңге қысқартылған. 
      Сонымен қатар, 688 390,7 мың теңге қаржы тиімсіз жоспарланған, атап айтқанда Қазақстан Республикасының 2008 жылғы 4 желтоқсандағы                     №95-IV «Қазақстан Республикасының Бюджет кодексі» кодексінің 67-бабы 1-тармағының («Бюджеттік өтінім шығыстар көлемін негіздеу үшін кезекті жоспарлы кезеңге бюджеттік бағдарламалардың әкімшісі жасайтын құжаттардың жиынтығы болып табылады.») және Қазақстан Республикасы Қаржы министрiнiң 2014 жылғы 24 қарашадағы №511 бұйрығымен бекітілген "Бюджеттік өтінімді жасау және ұсыну қағидаларының»                              2-тармағының («Бюджеттiк өтiнiмдi жасаудың негiзгi мақсаты бюджеттiк бағдарламаларды орындаудың қажеттi ресурстары мен нәтижелерi туралы сандық және қаржылық ақпарат негiзiнде республикалық және жергiлiктi бюджеттердiң жобаларын әзiрлеген кезде шығыстар көлемiн негiздеу болып табылады.») талаптары сақталмаған.
 
 Арнайы көрсеткіш: Әлеуметтік маңызы бар жолаушылар тасымалдарын жүзеге асырумен байланысты тасымалдаушылардың шығындарын бюджет қаражаты есебінен субсидиялау сапасын талдау:
Басқарма тарапынан 2020 жылы Тасымалдаушылар бойынша қызмет көрсету сапасын анықтау, бақылау және мониторинг жүргізбеген.
Атап айтқанда, Басқарма белгіленген критерийлерге сәйкес Тасымалдаушылардың қызмет көрсету сапасын анықтап, есеп жүргізуі қажет болатын, алайда Басқарма тарапынан қызмет көрсету сапасын бақылау мен мониторинглеу жұмыстары жүргізілмей, ай сайын субсидияларды аударған.
         «Өнімділік» мемлекеттік аудит көрсеткіші
        Арнайы көрсеткіш: Субсидиялауға жататын жолаушылар көліктерінің әлеуметтік мәні бар тасымалдары және субсидиялар мөлшерлері бойынша жоспарлы көрсеткіштерге қол жеткізу:
   348 009 «Әлеуметтiк маңызы бар iшкi қатынастар бойынша жолаушылар тасымалдарын субсидиялау» бюджеттік бағдарлама шеңберінде тиісті деңгейде жоспарланбаған тікелей және түпкі нәтиже көрсеткіштері бюджеттік бағдарлама бойынша қаралған қаржылардың нақты іске асыру нәтижелерінің толық, ашық, сапалы қалыптасуына әсерін тигізген. 
        Мемлекеттік аудит нәтижелері көрсеткендей, орын алған бұзушылықтардың негізгі себебі шығындардың жоспарлануы нормативтік-құқықтық актілерге сәйкес болмауы  болып табылады.      
       Жалпы аудиторлық іс-шаралардың нәтижелерін қорытындылай және жоғарыда аталған кемшіліктер мен бұзушылықтарды ескере келе, мемлекеттік аудит объектісі бойынша бюджет қаржыларын жоспарлану тиімділігі төмен деңгейде екендігі жөнінде қорытынды жасауға болады.

        3.3. Мемлекеттік аудит нәтижелері бойынша ұсынымдар мен тапсырмалар.            
      1. Аудиторлық іс-шара нәтижесін тексеру комиссиясының отырысында қарауды ұсынамын.
      2. «Шымкент қаласының әлеуметтік маңызы бар қатынастар бойынша тасымалдаушыларға бөлінген субсидиялардың тиімді жұмсалуына мемлекеттік аудит жүргізу» аудиторлық іс-шарасының нәтижесі бойынша аудиторлық қорытындыны бекітуге ұсынамын.
     3. Жоғарыда аталған  кемшіліктер мен бұзушылықтарды ескере келе, «Шымкент қаласының жолаушылар көлігі және автомобиль жолдары басқармасы» мемлекеттік мекемесі бойынша бюджет қаражатының жоспарлану тиімділігі төмен деңгейде деп танылсын.

     «Шымкент қаласының жолаушылар көлігі және автомобиль жолдары басқармасы» мемлекеттік мекемесінің басшысына:
[bookmark: _Hlk92745795]        1) Қазақстан Республикасының нормативтік құқықтық актілерінің, бюджеттік және өзге де заңнаманың талаптарын сақтамаған жауапты тұлғалардың тәртіптік жауапкершіліктері қаралсын;
       2) Алдағы уақытта бюджет қаражатын жоспарлау барысында Қазақстан Республикасының қолданыстағы бюджеттік және өзге де заңнамалары қатаң басшылыққа және тасымалдаушылар бойынша қызмет көрсету сапасын анықтау, бақылау мен мониторинглеу жұмыстарын жүргізілуін  тұрақты қадағалау бақылауға алу ұсынылсын;    
        3) Жоғарыда көрсетілген ұсынымдар мен тапсырмалар бойынша қабылданған шара туралы мәліметті 2022 жылдың 10 наурызына дейін Шымкент қаласы бойынша тексеру комиссиясына ұсынылсын.
        3.4. Қосымша: Мемлекеттік аудит нәтижелері бойынша анықталған бұзушылықтар мен кемшіліктердің тізілімі 4 парақта тіркелді.

